
ANNOTASIYA 

         Ushbu maqolada  xotiraning inson faoliyatidagi ahamiyati, xotiraning nerv- 

fiziologik asoslari,turlari va jarayonlari keng yoritilgan . 

klassifikatsiya. 

АННОТАЦИЯ 

 В статье подробно рассматривается значение памяти в деятельности 

человека, нейрофизиологические основы, типы и процессы памяти.  

Ключевые слова: Память, человек, деятельность, физиологическая, 

механическая, операциональная, исследование, классификация. 

Abstract 

This article extensively discusses the importance of memory in human activity, 

the neurophysiological foundations, types and processes of memory.  

            Kirish  

     Xotira biz ilgari idrok qilgan, boshdan kechirgan va bajargan ishlarimizni 

yodda saqlash, keyinchalik ularni eslash yoki yotirlash jarayonidir. Biz har kuni yangi 

narsalarni bilamiz,kun sayin bilimlarimiz boyib boradi. Xotira faoliyatida shaxsning 

gʻoyaviy yoʻnalishi katta oʻrin egallaydi.Bu yoʻnalish uning faoliyatini hayot sharoitini 

ta'sirida shakllantiradi. Kishi oʻzining shu faoliyati uchun muhim boʻlgan voqea, 

hodisalarni yaxshi eslab qoladi. Aksincha, kishi uchun kam ahamiyatga ega boʻlgan 

narsalar yomon esda qoldiriladi va tezda unutib yuboriladi.    Shu oʻrinda xotira 

borasidagi ta'riflarga qaytsak, koʻpgina adabiyotlarda xotira tushunchasi quydagicha 

ta'riflanadi. " Individning oʻz tajribasida esda olib qolishni, esda saqlashi va 

keyinchalik uni yana esga tushirishi xotira deb ataladi".   Lekin mazkur ta'riflarni tahlili 

qilgan professor E.Gʻ.Gʻoziyev tomonidan xotira tushunchasiga quydagicha ta'rif 

beriladi. " Xotira atrof-muhitdagi voqelikni bevosita va bilvosita, ixtiyoriy va ixtiyorsiz 

ravishda, passiv va faol holda, reproduktiv va produltiv tarzda, verbal va noverbal 

shaklda, mantiqiy va mexanik yoʻl bilan aks ettiruvchi esda olib qolish, esda saqlash, 

qayta esga tushirish, unutish hamda tanish hissidan iborat psixik jarayon. Alohida va 

umumiylik namoyon qiluvchi ijtimoiy hodisa barcha taassurotlarni ijobiy qayta 

ishlashga yoʻnaltirilgan mexanik faoliyatdir.   Shuni taʼkidlash joizki, keltirilgan 

mazkur ta'rif xotiraning murakkab, keng qamrovli jihatlarni toʻla ta'kidlash 

imkoniyatiga ega.  Shaxsning yoʻnalishi uning qiziqishida ifodalanadi. Kishining 

qiziqishi xotiraga aniq va kuchli taʼsir koʻrsatadi, ya'ni yaxshi esda olib qolishni 

ta'minlaydi. Biz koʻpincha u yoki bu narsa va hodisalarni yomon esda qoldiramiz. Bu 

xotirani yomonligini emas, balki ularga qiziqish yoʻqligini koʻrsatadi. Masalan, 

oʻquvchilar hamma fanlarni bir xil oʻzlashtira olmaydilar. Bu ularning ha xil xotiraga 

ega ekanliklar bilan emas, balki oʻqitilayotgan fanga qiziqishning ha xilligi bilan 

tushuntiriladi. Esda olib qolishga kishining emotsional munosabati ham katta taʼsir 

koʻrsatadi. 

                           Xotiraning nerv-fizialogik asoslari  

          Esda olib qolish nerv tizimining egiluvchan, ya'ni oʻzgaruvchanlik, 

qoʻzmatuvchilik ta'sirida oʻzida goʻyo bir iz qoldirish , saqlash imkoniyati tufayli 

yuzaga keladi. Har qanday insonning miyasi egiluvchanlik xususiyatiga ega boʻlib, 

uning darajasi har xil boʻladi. Shaxs xotirasining sifati miyaning faolligi va turli 

faoliyatga toʻgʻridan-toʻgʻri bogʻliq ravishda rivojlanadi.  Bu oʻrinda akademik 

I.P.Pavlovning quyidagi soʻzlari juda xarakterlidir. "Muvaqqat nerv bogʻlanishlari- 

deb yozadi.. I.P.Pavlov hayvonot olamida va bizning oʻzimizda ham boʻladigan eng 

umumiy fiziologik hodisadir.   Shu bilan birga u psixik hodisa hamdir, turli-tuman 

harakat, taassurot bolmasa harflar, soʻzlar va fikrlar oʻrtasida paydo boʻladigan 

bogʻlanishlar-ki, bu bogʻlanishlarni psixologik assosiasiyalar deb ataydilar" .   Xotira, 

ya'ni esda olib qolish, idrok qilinayotgan narsalardan hosil boʻlgan obrazlar oʻrtasida 

assosiasiyalarning yuzaga kelishidan iboratdir. 

                                   Xotira turlari 

       Xotira insonning holati va faoliyatining barcha sohalarida qatnashishi tufayli 

uning namoyon boʻlish shakllari, holatlari,   shart-sharoitlari, omillar ham xilma-xil 

koʻrinishga egadirlar. Odatda xotirani muayyan turlarga ajratishda eng muhim asos 

qilib uning tavsifnomasi sifatida esda olib qolish, esda saqlash, esga tushirish, unutish 

singari jarayonlarni amalga oshiruvchi faoliyatining xususiyatlariga bogʻliqligi olinadi. 

Shu oʻrinda taʼkidlash joizki, ayrim darsliklarda xotira turlari turlicha klassifikatsiya 

qilinadi.Jumaladan, A.V.Petrovskiy tahriri ostida chiqqan. "Umumiy psixologiya" 

darsligida quydagi klassifikatsiya uchraydi: 

Faoliyatda koʻproq sezilib turadigan psixik faollikning xususiyatiga qarab: 

harakat, emotsional, obrazli va soʻz mantiq xotira.Faoliyatning maqsadlariga koʻra: 

ixtiyorsiz va ixtiyoriy xotira. 

Materialni qancha vaqt esda olib qolish va esda saqlash muddatiga koʻra: qisqa 

muddatli, uzoq muddatli va operativ xotira.  

M.G. Davletshin tahriri ostida chiqqan "Umumiy psixologiya" oʻquv 

qoʻllanmasida quydagi xotira klassifikatsiya qayd qilinadi: 

Psixik faolligiga koʻra:  ixtiyoriy va ixtiyorsiz xotira. 

Faoliyat maqsadiga koʻra: harakat, emotsional, obraz va soʻz-mantiq xotirasi. 

 E.Gʻ.Gʻoziyev tahriri ostida chiqqan "Umumiy psixologiya" oʻquv 

qoʻllanmasida xotira turlari quydagicha klassifikatsiya qilingan.  

1. Ruhiy faoliyatning faolligiga koʻra:  

a) harakat yoki motor harakat xotirasi; 

b) obrazli xotira; 

c) his-tuygʻu  yoki hissiyot xotirasi; 

d) soʻz -mantiq xotira.  

2. Ruhiy faoliyatning maqsadiga binoan: 

a) ixtiyorsiz; 

b) ixtiyoriy; 

c) mexanik; 

3. Ruhiy faoliyatning davomiyligiga koʻra: 

a) qisqa muddatli xotira; 

b) uzoq muddatli xotira; 

c ) operativ xotira. 

    Harakat xotirasi- inson faoliyatining har bir turlicha ruhiy faollikninig u yoki 

koʻrinsihlarini ustunlik qilishida kuzatiladi. Masalan, harakat, hissiyot, idrok, aql-

zakovat kabi ruhiy faoliyatning koʻrinishlari mavjuddir. Ana shu ruhiy faollik 

turlarining har biri tegishli harakatlsrda va ularning mahsulotlarida oʻz ifodasini topib, 

harakatlarda, hissiy kechinmalarda, tuygʻularda, obrazlarda, timsollarda, fikr va 

mulohazalarda aks etadi. 

      His-tuygʻu yoki hissiyot xotirasi. Bu xotira his-tuygʻular, ruhiy kechinmalar, 

hissiyotlar, ehtiyljlarimiz va qiziqishlarimiz qanday qondirilayotganidan, 

atrofimizdagi narsa va hodisalarning xususiyatiga nisbatan munosabatimiz qay tarzda 

amalga oshirilayotganligidan doimo xabar berib turish imkoniyatiga ega. 

       Obrazli xotira- tasavvurlar va turmush manzaralari, shuning bilan birga, 

tovushlar, ta'mlar, ranglar shakllar, bilan bogʻliq boʻlgan xotira turidir. Obraz xotirasi 

deb yaqqol mazmunni, binobarin, narsa, hodisalarning aniq obrazlarini, ularning 

xususiyatlari va bogʻlanishlarini esda qoldirish, ongda mustahkamlash hamda zaruriyat  

tugʻilganda esga tushirishdan iborat xotira turiga aytiladi va boshqalari 

                  Xotira jarayonlari 

      Xotira faoliyati esda qoldirishdan boshlanadi. Esda qoldirish idrok qilingan 

narsa va hodisalarni miya poʻstida iz hosil qilishidir. 

Uning fiziologik asosi miya poʻstida muvaqqat nerv bogʻlanishining vujudga 

kelishidir. Esda qoldirish oʻzining faolligi jihatidan ikkiga boʻlinadi: 

   a) ixtiyoriy esda qoldirish; 

  b) ixtiyorsiz esda qoldirish; 

     Ixtiyorsiz esda qoldirishda oldindan maqsad quyilmaydi, mavzu tanlamaydi va 

iroda kuchi sarflanmaydi.  

Oʻzining goʻzalligi, hissiy taʼsirchanligi, hajmi, harakatchanligi, tezligi, shakli va 

boshqa xossalari bilan farq qiladigan narsa va hodisalar ixtiyorsiz esda qoladi. 

Masalan, tasodifiy hodisalar, karnay-surnay ovozi ixtiyorsiz esda qoladi. 

                                      Xulosa 

        Xotira insonning psixik faoliyati tizimida markaziy oʻrin tutadi va shaxsning 

bilish jarayonlari, oʻrganish dinamikasi hamda kundalik hayotdagi faoliyat 

samaradorligini belgilovchi eng muhim kognitiv jarayonlardan biridir. Ilmiy 

manbalarda taʼkidlanishicha, xotira — bu maʼlumotlarni qabul qilish, saqlash, qayta 

ishlash va kerakli vaqtda qayta tiklashga xizmat qiluvchi murakkab neyropsixologik 

mexanizmdir. Tadqiqotlar shuni koʻrsatadiki, xotira turli shakllarda namoyon boʻladi: 

qisqa muddatli, uzoq muddatli, mantiqiy, emotsional va harakat xotirasi inson rivoji va 

faoliyatining barcha bosqichlarida oʻzaro uzviy bogʻliq holda ishlaydi.Xotiraning 

rivojlanishi tashqi muhit omillari, taʼlim jarayoni, emotsional holat va individual 

temperament bilan chambarchas bogʻliq. Maktabgacha va maktab yoshida xotira jadal 

rivojlansa, balogʻat yoshida barqarorlashadi va ongli ravishda boshqarish ko‘nikmalari 

kuchayadi. Mutaxassislar xotirani faollashtirish va mustahkamlash uchun takrorlash, 

assotsiatsiya, vizual texnikalar, mantiqiy bog‘lanish yaratish va motivatsiyani oshirish 

kabi metodlar eng samarali ekanini taʼkidlaydi.Shu bilan birga, raqamli texnologiyalar 

keng qoʻllanilayotgan zamonaviy davrda inson xotirasining funksional yuklamasi 

oʻzgarib, “raqamli xotira”ga tayanish kuchaygan boʻlsa-da, ilmiy tadqiqotlar tabiiy 

xotirani rivojlantirishning oʻrnini hech narsa bosa olmasligini tasdiqlaydi. Xulosa qilib 

aytganda, xotirani chuqur oʻrganish va uni rivojlantirishga qaratilgan ilmiy-metodik 

yondashuvlar shaxsning intellektual salohiyati, oʻquv faoliyati va kundalik hayotdagi 

muvaffaqiyatiga bevosita taʼsir etadigan eng muhim psixologik omildir. 

